
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
৬
ললিতাসুন্দরী।




নাহি তথা কালাচাঁদ, বাজিছে বাঁশরী,

কুহরে কোকিলকুল “কোথা প্রাণেশ্বরী!”

দেখা যায় শ্যামরূপ শশীর কিরণে,

প্রেম অভিমান যেন সাধেন চরণে;

সেই রমণীর রূপ চির শোভাময়,

উজল লাবণ্যরাশি, পূর্ণচন্দ্রোদয়;

সেই রূপ যাহা করে মানস মোহিত,

আনন্দে মাতায়ে দেয় প্রফুল্লিত চিত,

তরল প্রভায় বিশ্বে করে বিমোহিত;

সেই রূপে রূপবতী রাজে সে রমণী,—

বোধ হয়, বসি বিধি বিরলে আপনি,

দেখিতে বাসনা করি শোভার আধার,

গড়েছিল হেন নিধি জগতের সার।



যখন রাজিত হাসি সেই বিস্বাধরে,

ফুটিত গোলাপরাশি কপোল-উপরে;

শোভিত পল্লবে নব পুণ্ডরীকদল,

হাসিত জগত, শশী হইত উজ্জ্বল;

অমনি বহিত হাসি অনিল আকুল,

ধাইত কমল ভ্রমে মধুকর-কুল!

		 এই পাতা শেষ সম্পাদিত হয়েছে ০৭:০৫টার সময়, ২৬ এপ্রিল ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

